
DIES NONUS NOVEMBRIS. 143

A

Fabulosa
eius

historia

e diclis
Seniorum
repetenda:

frum exemplum fuisse ad cuius similitudinem
sanctus quoque Xenophon Ascanafer ( 1 ) appella -
tus sit . Et de nomine quidem hactenus.

2 . De homine autem ipso eiusque historia nihil
certi novimus. Utique manifestum est synaxarii
habessini narratiunculam per canalem quempiam
in graecum fontem refundendam esse . Is autem
alius esse non potuit quam liber aliquis doctrinae
spiritalis , in quo inter specimina variarum vir-
tutum ad laudem hospitalitatis adductus fuerat
noster S. Xenophron sive mavis Ascanafer . Et re
quidem vera, paucis ante diebus quam haec prelo
mandata sunt , cum v . d. Robertus P . Blake Hie-
rosolymis redux confectum a se codicum hiberico-
rum bibliothecae Patriarchalis catalogum officio -
sissime, ut solet, nobis utendum obtulisset, in
codice 140 (saec. XIII velXIV ) , fol . 171-185, nec -
opinata nobis occurrit ßTxugögö̂ a VuC ) l3 C9-A )

Vita (sive historia ) Xenophori op-
timatum filii. Exorditur autem historia his verbis :

ßgß 6 ÖgP ) co5g36o 3068g 500500,
Narravit nobis magnus quidam e senioribus . . . :
quae propria Iranslaticiaque formula est qua indu-
cuntur Apophthegmata patrum . Huius narra -

(1 ) In codice qui translucet in calendario
Ludolfi (op. c . , p . 411 ) , ad diem 19 magabit ,
deest Ascanafer (Xenophon ) , et ad diem inse-

tiunculae apographum, si nancisci poterimus, in
Analectis Bollandianis edemus . Impraesentiarum
autem quidquam de illa resciscere temporis an-
gustia non sivit . Attamen nullus est ambigendi
locus quominus in codice illo hiberico lateatpropria

forma qua primum fictus est Ascanafer. Fictus ,
inquam : nemo enim in hoc litterarum genere non
plane peregrinus operose sibi anquirendum exis -
timabit, qua aetate et in qua urbe romani, id est
graeci, imperii princeps exstiterit, in quem qua-
dret historia nostri S. Ascanafri . Scilicet haec
pia fabella est et nihil amplius . Neque extra Ae-
ihiopiam ea videtur usquam sibi tantam fidem con-
ciliasse ut commenticius ille Ascanafer in sanc-
'torum numero haberetur.

3 . Mensis chedar synaxarii aethiopici in Pa -
trologia Orientali iamdudum forsitan editus es¬
set, nisi huic etiam operi temporum iniquitas
moram intulisset : quae utinam in multos annos
ne trahatur . Interim vero S . Ascanafri elogium e
codice bibliothecaeNationalis Parisiensis Aethiop.
126 deprompsimus. Alios Codices in re tarn exili
conferre' superfluum duximus.

quentem ascriptus est Asqaran, utique pro As-
qäfän quae Xenophontis corruptela est.

VITA S . ASCANAFRI

E synaxario aethiopico (13 chedar) ad fidem codicis 126 bibliothecaeNationalis Parisiensis .

Hoc item die requievit sanctus pater Ascanafer,
vir locupletissimus et tredecim ( 1 ) latrones , qui
eius fide christiani facti sunt . Iste quidem Asca¬
nafer unus erat e Romae (2) principibus, sole-
batque stipem erogare advenis, egentibus et mo-
nachis . In diebus autem illis, latrones tredecim
erant , qui in homines irruere consueverant quos
in viis repperissent . Hi cum inaudiissent de mo-
ribus Ascanafri, quomodo monachos hospitio
exciperet , ad eum adierunt ut eum dolo inter -
ficerent eiusque res diriperent . Itaque monasticis
vestibus induti ad fores eius ostii constiterunt .
Qui cum eos vidisset, existimavit eos esse apos-
tolos, unumque ex illis esse dominum nostrum
Iesum Christum . Eos igitur adoravit , in domum
suam introduxit (3), mensam iis apparavit . Tum
aquam sumpsit qua pedes eorum laverat ea-

que (4) filium suum aspersit paralyticum , qui
per annos triginta quinque aegrotaverat , isque
extemplo convaluit . Quod cum vidissent latrones
illi, obstupuerunt . Ait illis Ascanafer : « Dicite
mihi, patres : quis ex vobis est Christus ? Eum

(1 ) duodecimCodex ; sed e sequentibus constat
legendum esse tredecim . — (2) Intellege, more
arabico : Graeci imperii . — ( 3 ) Codex : introduxe-
runt . — (4) Codex : dein pedes eorum eorum lavit
eaque.

Auctore
P . P.

E

Ascanafer

latrones
eius vitae
insidiantes

eximiae
caritatis
prodigio

mihi ostendite , ut eum adorem . » Cum autem D

cives urbis audiissent convaluisse filium prin -

cipis, ad illos venerunt , eos adorarunt iisque
dixerunt : « O sancti Dei, benedicite nohis, mor-

bosque nostros curate . » Postquam illi discesse-

runt , latrones sicam suam eduxerunt atque prin - ad

cipi obtulerunt , eidem dicentes : « Accipe hanc Christum-
converüL

sicam, qua nos interficias , sicut te interficere

volebamus . » Ait illis Ascanafer : « Scilicet haec

dixistis ut vosmet ipsos deprimeretis ! » Dixerunt

ei : « Profecto nos Deus perditurus erat , nisi tuo

precatu nobis indulsisset . » Quae cum ei dixissent ,

eum osculati sunt . Unusquisque ex illis aliquan -

tulum lentium assumpsit in mensura , et profecti
sunt itinsre viginti quinque dierum . Lentes illas

ssverunt in harena ; et occidente sole, cum esu-

rirent , tres lentes comedere solebant . In quo

vitae generte triginta dies perseverarunt . Deinde

infideles supervenerunt eosque occiderunt .

4 • cod . — 5 'Jfl/fc ’f* s cod.

DE S . CYNON
CONFESSORE IN CAMBRIA

S . Cynon, 1 . Refert R . Challoner (l ) auctore BrowneoWil -

alias lis (2) hodie fieri in vico Tregynnan (Monigöme-
Knonkel , rgshire) festum S. Knonkel (3) confessoris. Hoc

nomen neque Baring -Gould et Fisher (4) , neque
alius quispiam , quem noverimus, usquam invenit
inter sanctos ; ceterum constat ex ipso vocabulo
vicum Tregynnan (rectius Tregynon) patronum

^ habere S . Cynon. Qmm ob rem accedimus eorum
sententiae qui putant Knonkel eundem esse ac

Cynon (5) .
acta e 2 . Neuter memorari videtur in calendariis , neu-

recentiori - ter in antiquis genealogiis. At si recentioribus
J>us scriptis . scr{p {{s jiy es habenda est, ortus est S . Cynon prae-

claro genere Emyr Llydaw (6) . Unus fuit e

(1) A Supplement . . . io the British Martyro -

logy (London , s . a .) , p . 30 . — (2) A Survey of
the Cathedral Church of Bangor (London , 1721 ),
p . 360 . — (3) Scribit Knonkel , Challoner ;
Knonkell , Browne Willis , 1 . c . , et John Ba¬
con , Liber Regis vel Thesaurus Rerum Eccle -

siasticarum (Londinii , 1786 ), p . 1047 ; Knomkell ,
Lewis Morris , Geltic Remains , ed . D . S . Evans

(London , 1878 ) , p . 412 . ■— (4) The Lives of the
British Saints , t . II (London , 1908 ) , p . 273 .
— (5) Nomen alii aliter scripserunt : Cynon ,
Cynan , Kenon , Kynan , Kynon inter recentiores ;
refert parum . In Libro Landavensi (ed . J . G.
Evans et J . Rhys ) , p . 150 , invenitur quidam

Cinan rex , et , p . 276 , Cinon sacerdos ; hae an -

tiquissitnae videntur esse vocabuli formae . —

(6) E codice Thomae Hopcin , conscripto circi -

ter annum 1670 , ap . Edw . Williams ( Iolo Mor -

ganwg ), Iolo Manuscripts , ed . Taliesin Williams

Ab Iolo (Llandovery , 1848 ) , p . 111 -12 ; e libro

longo Thomae Truman , quem exscripserat Edw .

multis illis sanctis qui post medium saeculum
quintum ex Armorica in Cambriam transmiserunt ,
duce et magistro S . Cadfan, « ut fidem baplismum-

que instaurarent » (7) . Longum est exscribere col-
lectanea viri clari Iolo Morganwg de S. Cynon,
quae res easdem referunt vix immutatis verbis (8) .
Ul omnia paucis complectamur, socius fuisse p
ferfur sancti Cadfan, consanguinei sui , primum in

Bangor Illtyd , dein in Bangor Catwg ; tandem,
cum sanctus Cadfan fundasset BangorEnlli ( latine

Collegium , seu monasterium , insulae Enlli , quam
Angli Bardsey vocant, in sinu Cardiganensi),
ibi cancellarius eius fuisse fertur , quicquid hoc
munus fuit (9) .

Williams anno 1783 , ibid . , p . 131 -33 . — ( 7 ) I ad -

newyddu Cred a Bedydd , ex eodem codice , 1 . c . ,
p . 111 . Eandem peregrinationem referunt alii
plurimi , quorum ut recentiores omittamus , exem -

pli loco sint cod . Peniarth 16 (saec . XIII in .)
apud Baring - Gould and Fisher , op . c ., t . IV
(London , 1913 ), p . 371 , col . 1 , et cod . Peniarth
45 ( saec . XIII extr .) , 1 . c . , col . 2 . —■ ( 8) Iolo Ma -

nuscripis , p . 103 , n . 56 ; p . 112 , n . 7 ; p . 133 .
Cf . O . Jones , Edw . Williams and W . O . Pughe ,
The Myvyrian Archaiology of Wales , ed . 2 (Den -

bigh , 1870 ) , p . 421 , col . 1 ; p . 422 , col . 1 ; et
W . J . Rees , Lives of the Cambro British Saints

(Llandovery , 1840 ) , p . 266 , n . 24 . — (9) Cymrice
cynghellawr . Cancellarii officium , quinto post
Christum saec . , quid fuerit , non satis perspicuum
habemus . Forsitan reeentiore vocabulo usus est

scriptor ut antiquum munus significaret oeco -

nomi , de quo vide C . Plummer , Vitae Sanctorum
Hiberniae (Oxonii , 1910 ) , t . I , p . cxvii -cxviii ;
nisi forte cum audisset de cancellario sancti

3.

